
“Чайна Петроль Компани “Джунда” ЖЧК нефтини кайра иштетүүчү 

заводдун объекттерин эксперименталдык долбоорлоо жана куруу 

жөнүндө” буйругуна өзгөртүүлөрдү киргизүү жөнүндө”  буйругунун 

долбооруна 

НЕГИЗДЕМЕ - МААЛЫМ КАТ 

 

 “Чайна Петроль Компани “Джунда” ЖЧК нефтини кайра иштетүүчү 

заводдун объекттерин эксперименталдык долбоорлоо жана куруу жөнүндө” 

2022-жылдын 18-ноябрындагы №57-нпа Кыргыз Республикасынын 

Министрлер Кабинетине караштуу Архитектура, курулуш жана турак жай-

коммуналдык чарба мамлекеттик агенттигинин буйругуна өзгөртүүлөрдү 

киргизүү жөнүндө”  Кыргыз Республикасынын Министрлер Кабинетине 

караштуу Архитектура, курулуш жана турак жай-коммуналдык чарба 

мамлекеттик агенттигинин буйругунун долбоору (мындан ары - долбоор) 

Кыргыз Республикасынын Министрлер Кабинетине караштуу Архитектура, 

курулуш жана турак жай-коммуналдык чарба мамлекеттик агенттиги 

тарабынан (мындан ары - Мамкурулуш) “Шаар куруу жана архитектура 

жөнүндө”, “Кыргыз Республикасындагы техникалык жөнгө салуу жөнүндө” 

(18-берене) Кыргыз Республикасынын Мыйзамына жана Кыргыз 

Республикасынын Министрлер Кабинетинин 2023-жылдын 3-мартындагы 

№115 “Кыргыз Республикасынын Министрлер Кабинетинин айрым 

ченем жаратуу ыйгарым укуктарын мамлекеттик органдарга жана 

жергиликтүү өз алдынча башкаруунун аткаруу органдарына өткөрүп 

берүү жөнүндө” токтомуна, ошондой эле Кыргыз Республикасынын 

Өкмөтүнүн 2009-жылдын 24-январындагы №46 токтому менен бекитилген 

Кыргыз Республикасында эксперименттик объекттерди долбоорлоо жана 

куруу жөнүндө Жобого ылайык иштелип чыкты. 

1. Максат жана милдеттер 

Бул долбоор ЖЧК «Чайна Петроль Компани «Джунда» нефтини кайра 

иштетүүчү заводдун объекттерин эксперименталдык долбоорлоо жана 

куруу боюнча иш-чараны ишке ашыруу максатында иштелип чыккан. 

 Долбоордун милдети - «Джунда» нефтини кайра иштетүүчү заводдун 

чөйрөсүн ар тараптуу модернизациялоо үчүн жагымдуу шарттарды түзүү.   

2. Баяндоочу бөлүк 

Мамкурулуштун 2022-жылдын 18-ноябрындагы № 57-нпа буйругу 

менен “Чайна Петроль Компани “Джунда” ЖЧК нефтини кайра иштетүүчү 

заводдун объекттерине белгиленген тартипте эксперименталдык объект 

статусу берилген. 

“Джунда” нефтини кайра иштетүүчү заводу Кара-Балта шаарынын 

чыгыш өнөр жай зонасында жайгашкан, аянты 50 гектар жана ал үч 

бөлүктөн турат: 



 - даяр продукциянын кампасы жана мунай өндүрүшүнүн чийки заты; 

 - заводдор аралык түтүктүн узундугу 2 км; 

 - кубаттуулугу жылына 800 миң тонна мунайды кайра иштетүүчү 

завод. 

 “ЧПК Джунда” ЖЧКсы 476 миллион АКШ долларына жакын 

инвестиция менен “Джунда” нефтини иштетүүчү заводун 

модернизациялоону пландаштырууда, бул Кыргыз Республикасындагы 

олуттуу инвестициялык долбоор. Нефтини кайра иштетүүчү заводду 

модернизациялоо жана реконструкциялоо долбоорунда жаңы 

кубаттуулуктарды кошуу пландаштырылууда: 

 - кубаттуулугу жылына 500 миң тонна эриткич менен эритүүчү 

деасфальтациялоону орнотуу; 

 - кубаттуулугу жылына 400 миң тонна дизелдик отундун 

гидрокрекингдик агрегаты; 

 - кубаттуулугу жылына 350 000 тонна катализатордук бензинди 

тандап гидрогенизациялоону орнотуу; 

 - кубаттуулугу жылына 60 000 тонна полипропилен чыгаруучу завод. 

Полипропиленди өндүрүү үчүн чийки зат мунай жаратылыш газы же 

суюлтулган газ болуп саналат; 

 - кубаттуулугу саатына 15 000 шарттуу чарчы метр суутек өндүрүүчү 

агрегат; 

 - кубаттуулугу жылына 15 000 тонна күкүрт өндүрүүчү завод; 

 - кубаттуулугу жылына 1,3 млн. тонна эриткичтерди алуу цехи; 

 - баштапкы кубаттуулугу жылына 400 000 тонна редукциялоочу 

заводду жылына 1 миллион тоннага чейин реконструкциялоо (кеңейтүү); 

 - алгачкы кубаттуулугу жылына 500 000 тонна каталитикалык заводду 

жылына 700 000 тоннага чейин реконструкциялоо (кеңейтүү); 

 - суюлтулган мунай газын сактоо паркын реконструкциялоо 

(кеңейтүү). Көлөмү 4000 м3ден 10000 м3ге чейин көбөйөт. Компания 

суюлтулган газды сактоо үчүн 1000 куб метрлик 6 даана жаңы шар 

цистернасын курууну пландаштырууда. 

 2021-жылы “Джунда” нефтини кайра иштетүүчү заводду 

модернизациялоо жана реконструкциялоо үчүн нефть-химиялык заводдорду 

долбоорлоого адистешкен белгилүү кытайлык Hualu Engineering & 

Technology Co., ltd компаниясы тартылган. Нефтини кайра иштетүүчү 

заводду модернизациялоо жана реконструкциялоо долбоору Кытай Эл 

Республикасынын “GB 50160-2008 Нефть-химиялык заводдору үчүн өрткө 

каршы долбоорлоо стандарты” улуттук стандартынын негизинде иштелип 

чыккан. 

 Полипропилен өндүрүү үчүн чийки зат мунай жаратылыш газы же 

суюлтулган газ болуп саналат. Заводду модернизациялоо жана 

реконструкциялоо үчүн биринчи кезекте суюлтулган газды сактоонун 

кубаттуулугун жогорулатуу маселесин чечүү керек, бирок Кыргыз 

Республикасынын колдонуудагы нормалары (СССРдин нормалары) боюнча 



LPG (газ кармагычтар) үчүн жаңы сфералык резервуарларды орнотуу 

мүмкүн эмес. 

 Ушул убакка чейин Кыргыз Республикасынын курулуш 

нормаларынын, өрт коопсуздугунун эрежелеринин чектөөлөрүнөн улам шар 

цистерналарынын жайгашкан жерин аныктоо мүмкүн эмес, бул нефтини 

кайра иштетүүчү заводду модернизациялоо жана реконструкциялоонун 

экинчи этабынын башкы планын иштеп чыгууга түздөн-түз таасирин 

тийгизет. Ушуга байланыштуу Кыргыз Республикасынын Экономика жана 

коммерция министрлигинин сунушун, ошондой эле “Джунда” нефтини 

кайра иштетүүчү заводун комплекстүү модернизациялоо үчүн жагымдуу 

шарттарды түзүүнү эске алуу менен бул буйруктун долбоору даярдалган. 

Бул буйруктун долбоорун кабыл алуу менен Кытай Эл Республикасынын 

(КЭР) GB 50160-2008 “Нефть-химиялык заводдор үчүн өрткө каршы 

долбоорлоо стандарты” (2018-ж. чыгарылыш) Кыргыз Республикасындагы 

мунайзаттарды терең кайра иштетүүчү жалгыз ишкана болгондуктан, бир 

гана Чайна Петроль Компани “Джунда” нефтини кайра иштетүүчү заводу 

үчүн күчүнө кирет. 

 3. Мүмкүн болуучу социалдык, экономикалык, укуктук, укук 

коргоочулук, гендердик, экологиялык, коррупциялык кесепеттердин 

божомолдору 

Мамкурулуштун ушул буйрук долбоорун кабыл алуу терс социалдык, 

экономикалык, укуктук, укук коргоочулук, гендердик, экологиялык, 

коррупциялык кесепеттерге алып келбейт. 

4. Коомдук талкуунун жыйынтыктары жөнүндө маалымат 

 “Кыргыз Республикасынын ченемдик укуктук актылары жөнүндө” 

Кыргыз Республикасынын Мыйзамынын 22-беренесине ылайык долбоор 

Мамкурулуштун сайтына, Кыргыз Республикасынын ченемдик укуктук 

актыларынын долбоорлорун коомдук талкуулоонун Бирдиктүү порталына  

жарыяланат. 

5. Долбоордун мыйзамдарга ылайык келишин анализдөө 

Сунушталган долбоор азыркы мыйзамдардын ченемдерине, ошондой 

эле белгиленген тартипте күчүнө кирген Кыргыз Республикасы катышкан 

эл аралык келишимдерге каршы келбейт. 

6. Каржылоо зарылдыгы жөнүндө маалымат 

Ушул долбоорду кабыл алуу республикалык бюджеттен кошумча 

чыгымдарды алып келбейт. 

7. Жөнгө салуучулук таасирин талдоо жөнүндө маалымат 

Көрсөтүлгөн долбоор жөнгө салуучулук таасирине талдоо жүргүзүүнү 

талап кылбайт, анткени ишкердикти жөнгө салууга багытталган эмес. 

